
                          “Mediación e resolución de conflitos no ámbito escolar”
                           Proxecto Valora- Convivencia


ACTIVIDADES: descrición, secuenciación e temporalización
- Primeiro trimestre do curso 2006/07

“1. Formación específica en mediación: relator con demostrada experiencia no ámbito educativo.


- Formación tanto para o profesorado como para o alumnado.


2. Charlas informativas e divulgativas orientadas aos pais, alumnos e asociacións de interese.


3. Visita a un centro da provincia onde xa estea en marcha un programa de resolución de conflitos de xeito democrático e pacífico”.


Polo tanto, a actividade realizada polo grupo nestes tres primeiros meses do curso concretouse en: 

- Estudo e elaboración do proxecto Valora “Mediación e resolución de conflitos no ámbito escolar” posteriormente premiado.


-  Participación nas  xornadas “A convivencia escolar” de 10 horas de duración, celebradas na Coruña  desde o día 16 de novembro ata o día 1 de decembro de 2006.


- Presentación do proxecto á xunta de delegados do centro.

- Segundo trimestre do curso 2006/07

1. Estudo e  e propostas de modificación do PEC, PCC  e RRI.


2. Elaboración de todos os documentos necesarios para poñer en funcionamento o departamento de Mediación  e  a súa divulgagión ás familias, ao alumnado e ao profesorado:


- Creación do departamento: elección do responsábel ou xefe e funcións.


- Elaboración de fichas que recollan a análise e o desenvolvemento do conflito.


- Elaboración de documentos que permitan o rexistro do  acordo.


- Elaboración de documentos que permitan o seguimento do acordo.


-Elaboración dun informe sobre a mediación: “Informe do mediador”.


- Elaboración do programa de difusión do plan: 



. Folleto informativo (tríptico) para familias.



. Carteis para o centro.



. Elaboración das actividades a incluír no PAT (plan de acción titorial) para presentar e traballar a mediación nas titorías: “educación para a convivencia democrática”.



. Calendario e horario para informar os pais do novo plan Valora-Convivencia: reunións informativas.



. Simulacións teatrais ou visionado de vídeos onde os alumnos medien.



. Presentación do plan  e as propostas de modificacións á xunta de delegados.





. Alentar aos compañeiros para que solicienr a mediación en caso de conflito.



. Estudar un horario para realizar a formación continua, as reunións posteriores e o tempo dedicado ás mediacións: planificación temporal do departamento.



. Buscar ou habilitar un espazo físico para reunións periódicas.
.


Desde xaneiro até xuño de 2007 as actividades levadas a cabo concretáronse en:


- Reunións  en pleno de todo o grupo para repartir a bibliografía e debater as lecturas realizadas (dúas en xaneiro).

- Participación nas “Xornadas sobre o Plan Valora” celebradas en Santiago o 2 de febreiro cunha duración de 12 horas.


- Reunións quincenais desde febreiro até xuño en comisións (16:00 a 20:00).  Dividímonos en catro subgrupos para abarcar a realización de todos os materiais planificados; así un grupo dedicouse á realización dos protocolos de actuación en mediación, outro grupo encargouse do estudo e modificación do PEC e do RRI, outro realizou as actividades a incluír no PAT e un último grupo  realizou toda a campaña de divulgación.


- O sábado 14 de abril tivemos unha xornada de formación e intercambio de experiencias no noso centro desde as 9:00 ata as 14:30, coa presenza de profesores do IES Carlos Casares de Viana do Bolo (segundo premio nacional ás boas prácticas educativas) así como a Asociación Vieiro, a Anpa e o asesor do Cefore Emilio Veiga, quen participou activamente na sesión.


- O sábado 21 de abril participamos nas xornadas “Compartindo experiencias para a mellora da convivencia nos centros educativos” celebradas en Santiago e cunha duración de 8 horas. 


- Tres reunións en pleno (última semana de maio e dúas primeiras de xuño) para poñer en común todos os materiais elaborados, discutir sobre da súa procedencia, modificar as propostas e consensuar todos os documentos e os materiais que se achegan e que son froito dun intenso traballo.


Polo tanto, todas as actividades planificadas  para este segundo trimestre realizáronse  ao longo do segundo e do terceiro.

- Terceiro trimestre do curso 2006/07


1. Presentación e aprobación do programa de mediación polo claustro de profesor@s, cando menos  a metade do claustro: aprobación das modificacións do PEC, modificacións do PCC e modificacións do RRI.








2. Presentación e aprobación polo Consello Escolar. 
(Esperamos a este momento, mes de abril, para que o plan sexa perfectamente coñecido por toda a comunidade educativa e todos os sectores poidan participar nas modificacións que consideren oportunas: pais, alumnos, profesores, persoal non docente…)


3. Levar a cabo a mediación en situacións de conflitos reais, utilizando os recursos, coñecementos e os documentos elaborados.


4. Avaliar o grao de cumprimento do plan, o grao de satisfacción e o funcionamento do departamento; así como planificar actividades para mellorar a súa aplicación.


5. Elaborar a memoria do proxecto.

Destes 5 puntos só realizamos o 3 (de xeito “non oficial”) e o 5 concretado na memoria que presentamos  ante  a consellaría e que serve como reflexión para o propio grupo.


A posta en práctica destas actividades está prevista para o primeiro trimestre do curso 2007-08 xunto coa formación de mediadores entre os alumnos, profesores e pais. 

9. MATERIAIS ELABORADOS


Xunto coa presente memoria  achegamos a seguinte documentación, soportes informáticos e presentacións multimedia:


1.  A mediación e os protocolos de actuación


2. A mediación no  PAT (plan de acción titorial)


3. A mediación no PEC (proxecto educativo do centro)


4. A mediación no RRI (regulamento de réxime interior)


5. Campaña de difusión do proxecto:



- Concurso 1: divulgación



- Concurso 2: logotipo



- Díptico



- Tríptico



- Presentación multimedia

Os membros do proxecto Valora-Convivencia “Mediación e resolución de conflitos no ámbito escolar” entendemos necesaria  a actualización do PEC, como  documento REITOR do centro e aglutinante de todas as actuacións encamiñadas a mellorar a convivencia entre todos os membros da comunidade, integrando  nel unha nova ferramenta democrática e pacífica de resolución de conflitos,a mediación, que permita levar á práctica de xeito máis formal  e reflexivo axiomas e valores que aparecían sempre reflectidos  nos textos pero que dependían maioritariamente de actuacións individuais para concretarse.
Proceso de integración no PEC
Primeiro.- introduciuse a convivencia e a resolución pacífica de conflitos como IDENTIDADE PROPIA  do centro, concretamente para garantir o respecto aos principios de pluralismo, convivencia e democracia establécese a mediación como un instrumento fundamental para a resolución de conflitos. Entendéndose por mediación unha ferramenta para o diálogo, o encontro interpersoal e a busca de solucións pacíficas aos conflitos que xurdan no noso centro escolar. Todo isto queda reflectido no Documento base de mediación do centro”.

Segundo.- Incluíuse  un documento base de mediación que recolle:concepto de mediación, obxectivos, aspectos básicos, creación do departamento de Mediación (funcións, espazos, reunións, xefe de departamento, membros do departamento) conflitos obxecto de mediación e fases do proceso.

Terceiro.-  Elaboráronse os protocolos para actuar en calquera proceso de mediación: esquema, explicación do protocolo, solicitude de  mediación, informe de premediación, folla de rexistro do acordo, informe dos mediadores, seguimento do acordo e informe para casos non mediábeis.
De seguido  achegamos o estracto do PEC onde aparecen as modificacións propostas e que deberán ser aprobadas polo Consello Escolar o vindeiro mes de setembro-outubro.

Identidade do Centro.


O Isidro Parga Pondal é un centro público dependente da consellaría de Educación da Xunta de Galicia e, como tal, os principios da súa identidade veñen dados pola lexislación vixente:


a) Centro aconfesional respectando as opcións ideolóxicas e relixiosas de cada un dos membros da comunidade educativa.


A ensinanza da relixión católica é de oferta obrigatoria por parte do centro e optativa para os alumnos.


A alternativa á relixión son as actividades de estudo que imparten temas referentes ás principais relixións desde un punto de vista cultural.


b) É un centro pluralista e democrático: respecta a igualdade e dereitos do alumnado, as diferentes concepcións políticas ou relixiosas e a liberdade para manifestar opinións no marco dun respecto entre todos os membros da comunidade educativa.


A participación democrática canalízase a través dos órganos e asociacións do centro: Consello Escolar, claustro, ANPA, xunta de delegados e asociacións de alumnos.


Para garantir o respecto aos principios de pluralismo, convivencia e democracia establécese a mediación como un instrumento fundamental para a resolución de conflitos. Entendéndose por mediación unha ferramenta para o diálogo, o encontro interpersoal e a búsqueda de solucións pacíficas aos conflitos que xurdan no noso centro escolar. Todo isto queda reflectido no Documento base de mediación do centro.

c) A lingua vehicular é o galego utilizado por un 85% do alumnado a nivel da fala, pero que non o ten normalizado en todos os ámbitos académicos.


Un trazo que define o alumnado deste centro é que moitos deles naceron no estranxeiro e os seus pais seguen a ser emigrantes polo tanto mostran coñecementos noutras linguas, por exemplo o francés e o alemán.


d) Titorías.
Documento base de mediación 

1) Introdución

Considerando básico os valores de  educación  para a paz, a tolerancia, a solidaridade, a convivencia e o diálogo, xorde a necesidade de elaborar o presente documento.

2) Definición de mediación

Entendemos por mediación unha oportunidade, que se brinda ás persoas que teñen un conflito, de sentarse xuntas cunha terceira parte neutral (algún membro do departamento de mediación), falar do seu problema para intentar chegar a un acordo dun xeito produtivo e positivo, sempre de forma voluntaria.


Somos conscientes de que estamos abordando un problema de fonda raíz e que debemos tratalo dun xeito global, onde a filosofía imperante debe ser a dun modelo integrado no que dentro dunha proposta global de centro se atope a xestión da convivencia a través dun departamento de Mediación, buscando como resultado unha autoridade máis consistente e educativa.

Non só pretendemos previr a aparición da violencia senón incorporar ao noso centro unha serie de estratexias pacíficas para a solución de problemas e a toma de decisións, favorecendo deste xeito o clima da aula e do centro.

3)  Obxectivos da mediación:

a) Promover a sensibilización, a implicación e o compromiso do profesorado, do alumnado e  de toda a comunidade educativa nos valores educativos, sociais e culturais que determinen un profundo interese  pola mellora  da convivencia e a cultura de paz.

b)  Potenciar a consideración do centro educativo como un espazo onde debe xestionarse a convivencia.

c) Fomentar a participación e implicación dos axentes da comunidade educativa nas iniciativas para a mellora dos procesos de convivencia, xerando espazos de  coordinación e colaboración cos membros das distintas redes que actuan no noso centro.

d)  Mellorar o clima de convivencia entre os integrantes da comunidade.

e) Adquirir habilidades sociais e comunicativas para a resolución de conflitos de forma pacífica.

f)  Fomentar o diálogo como capacidade de interacción coas persoas.

g) Previr  a  violencia e o maltrato.

h) Aumentar a capacidade de toma de decisións.

i)  Promover a responsabilidade ante os conflitos.

j)  Mellorar a auto estima e a autodisciplina das persoas.

4. Aspectos básicos da mediación

Os aspectos básicos da mediación son os seguintes:

a) É voluntaria.
b) É neutral.
c) É confidencial: garantízase a absoluta confidencialidade de todo o proceso

d) A súa finalidade é alcanzar un acordo: a solución ao conflito debe ser proposta e aceptada polas persoas que o xeraron

e) As persoas en conflito poden propor aos mediadores de entre o equipo de mediación

f) Respectar a quenda de palabra. Diálogo.

g) Actividades de empatía.

h) Está orientada cara o futuro e non cara ao pasado.

5. O departamento de Mediación

 O departamento de Mediación estará constituído por todas as persoas formadas a tal efecto unha vez se estableza o servizo como un máis do noso centro.

Os mediadores serán elixidos polas partes implicadas dentro do listado de mediadores dispoñíbeis: profesorado, alumnado, pais/nais e Asociación Vieiro.

En cada mediación intervirán un número máximo de dúas persoas  do  departamento e, nalgunhas ocasións, incorporaranse outras dúas en calidade de observadores para favorecer o proceso mediador.

A existencia deste servizo no centro supón unha  PREVENCIÓN  en si mesma dunha banda admitir a presenza dos fenómenos conflitivos e por outra banda abrir unha canle pedagóxica para encaralos de xeito positivo.
· Funcións: 
. Planificar a continuidade do programa contemplando  os posíbeis cambios nos distintos membros da comunidade educativa.

. Busca e realización de materiais  que favorezan o desenvolvemento do programa e faciliten a súa utilización polo resto do profesorado.

. Participar nas campañas de difusión do programa no centro.

. Planificar actividades para mellorar a aplicación do programa.

. Alentar a todos os membros da comunidade educativa a solicitar a mediación en caso de conflito.

. Planificar e participar na formación continua que o programa precisa.

.Acudir a xornadas, simposios, cursos ou outras actividades relacionadas coa convivencia escolar.

. Analizar o clima de convivencia do centro, facilitando datos e reflexións  de mellora para incluír no plan de convivencia.

. Validar a formación dos novos mediadores, participando na mesma e acreditando aos que a superen  a través do correspondiente diploma ou carné.

 .Estudar a viabilidade de ampliar o programa  con estratexias complementarias: sistemas de axuda entre alumnos, alumnos voluntarios, alumnos titores…
· Espazos: Fisicamente o departamento de Mediación formará parte do departamento de Orientación, con mobiliario propio tanto para gardar os arquivos e expedientes, libros, protocolos e material necesario como para reunirse e mediar sempre que  o orientador/a do centro non estea traballando nel. É por iso imprescindíbel a elaboración dun horario semanal unha vez coñecidos os horarios de todos os membros que usen o departamento (como moi tarde a primeira semana de outubro). 
· Reunións: Establécense de xeito provisorio para este ano (tendo en conta que o departamento comenzará a funcionar a partir de outubro) dous tipos de xuntanzas:
. En pleno. Tod@s @s membr@s do departamento de Mediación unha vez ao mes (as primeiras reunións celebraranse coa presenza única do profesorado para pór en marcha todo o proceso, posteriormente o propio departamento decidirá o funcionamento destas reunións en pleno coa presenza de alumnos, pais …).

. En comisión. A comisión estará formada pol@ xefe/a de departamento de Mediación, xefe/a de departamento de Orientación, un membr@ do equipo directivo, un pai/nai membro do departamento de Mediación, un alumn@ membro do departamento de Mediación, un membro da Asociación Vieiro pertenecente ao departamento de Mediación e un profesor/a do centro membro do departamento de Mediación. Dita hora semanal computará dentro das complementarias fixas (23h).

· Xef@ de departamento. Será un profesor pertencente ao departamento con sólida formación,  ganas e interese por potenciar e desenvolver o funcionamento efectivo do mesmo.
Terá unha redución horaria mínima de tres horas ben lectivas ou complementarias fixas segundo o permita a administración  correspondente.

Terá as seguintes funcións:

· Coordinar todas as actuacións do departamento.

-
Convocar e presidir as reunións do departamento tanto en pleno como en comisión (se ben en comisión a hora semanal de reunión virá fixada  no horario se fose posíbel).


      - 
Levantar acta de todos os acordos e reunións celebradas.

- 
Velar pola execución dos acordos adoptados dentro do departamento.

 -
Promover a reflexión e a mellora en relación co funcionamento do departamento, procurando a actualización constante dos protocolos e dos coñecementos dos  seus membros. 

- 
Promover  e planificar campañas de promoción e divulgación, así como participar nas xornadas de  formación de novos mediadores (xornadas de convivencia).

- É o máximo responsábel da documentación existente no departamento así como do inicio dos procesos de mediación.

- 
Elaborar antes do 30 de xuño a memoria do departamento onde queden reflectidas  tanto as actuación levadas a cabo ao longo do curso como as necesidades  e propostas de mellora.

- Aquelas outras que veñan establecidas pola administración educativa ou que lle poda delegar o director referentes á convivencia no centro.
· Membros do departamento:  Son todos aqueles membros da comunidade escolar (incluídas asociacións  ou entidades locais, públicas ou privadas, que teñan relación co centro) con interese en formar parte do mesmo e cunha formación contrastada en resolución de conflitos  validada polo propio departamento ou centro educativo a través do correspondiente diploma. 
Teñen a obriga de mediar en todos aqueles casos  declarados mediábeis e para os que fosen elixidos.

Deberán participar en todas as reunións para as que fosen convocados, buscando sempre o mellor funcionamento  do departamento, con liberdade absoluta para facer todas aquelas propostas tendentes a favorecer a convivencia no centro e velando polo cumprimento dos acordos adoptados.

Pariciparán nas campañas de  promoción e divulgación, así como na formación de novos mediadores.

6. Conflitos obxecto da mediación

Os conflitos máis frecuentes que poden chegar a mediación son:

· rumores daniños, insultos, alcumes molestos, queixas, malentendidos

· disputas e liortas.
· ameazas.
· persoas que  incordian, que  abafan ou acosan.
--   situacións  degradantes e inxustas.
· amizades deterioradas.
· todas aquelas faltas tipificadas como contrarias  ás normas de convivencia do centro no RRI.

A mediación poderá levarse a cabo entre calquera membro da comunidade educativa.

Convén deixar claro que os procedementos de mediación non pretenden substituír ou suplantar a ningún órgano de goberno, (dirección, xefatura de estudos, Consello Escolar-comisión de convivencia), de representación (delegados de curso) ou de coordinacón docente (titoría, xunta de profesores de grupo), senón, ao contrario, contribuír a facilitar o desenvolvemento das súas funcións. 

En canto ao aspecto organizativo e para garantir a máxima confidencialidade do proceso, consideramos máis axeitado realizar a solicitude da mediación  a través dun impreso que estaría a disposición de todos  no departamento de Mediación e que, unha vez cumprimentado será entregado no departamento, sendo o xefe de departamento o  encargado de recollelas e facérllelas chegar aos mediadores elixidos, que se porán en contacto coas partes para levar a cabo todo o procedemento.

 En principio, os membros da comunidade educativa que recibiron a formación en procedementos de mediación serán os responsábeis desas actuacións, non obstante,calquera outro membro que teña interese, pode incorporarse a este departamento depois de  realizar un curso de formación en mediación, estando a súa disposición tanto o material entregado na fase de formación como a posibiidade de asistir como observador ás sesións de mediación.

7. Fases dun proceso de mediación (Según J.C. Torrego.”Manual para La formación de mediadores”. Narcea)

	FASES
	OBXECTIVO
	FORMA DE DESENVOLVELA POLO DEPARTAMENTO DE MEDIACIÓN

	1. PREMEDIACIÓN

      Fase previa á mediación propiamente dita
	Crear condicións que faciliten o acceso á mediación
	Actuación dos mediadores:

- Presentacións.

- Falar coas partes por separado para que nos conten a súa versión.

- Explicarlles o proceso: regras e compromisos. Importancia da súa colaboración.

Determinar se:

- a mediación é apropiada para o caso.

- se son necesarias outras actuacións previas á mediación: novas entrevistas individuais, falar con outras persoas relacionadas co conflito, etc.

- as partes están dispostas a chegar a mediación.

- determinar se o espazo e o tempo son os máis favorábeis para a mediación.

- se a elección  dos mediadores  polas partes é a axeitada. 

- é preciso comentar algunhas técnicas como: mensaxes en primeira persoa, parafraseo, etc.

	2. CÓNTAME

     Que pasou
	Poder expoñer a súa versión do conflito e expresar os seus sentimentos.

Poder  desafogarse      e sentirse escoitados.
	Actuación dos mediadores:

-Crear un ambiente positivo e controlar o intercambio de mensaxes.

-Xerar pensamento sobre o conflito: Obxectivos persoais no conflito e outras formas de alcanzalos, sentimentos persoais e da outra parte.

-Explorar con preguntas e paráfrase o o verdadeiro problema, non o detalle.

-Animar a que conten máis, a que se desafoguen, evitando a sensación de interrogatorio.

-Escoitar atentamente as preocupacións e sentimentos de cada parte, utilizando técnicas como as de: mostrar interese, clarificar, parafrasear, reflectir o sentimento, resumir, etc.

-Axudar a poñer sobre a mesa os temas importantes do conflito.

-Non valorar, nin aconsellar, nin definir que é verdade ou mentira, nin o que é xusto ou inxusto.

-Prestar atención tanto aos aspectos do contido en si do conflito como a relación entre as partes.

-Apoiar o diálogo entre as partes. Recoñecer sentimentos e respectar silencios.



	3. ACLARAR O    PROBLEMA

Onde estamos?
	Identificar en que consiste o conflito e consensuar os temas máis importantes para as partes
	Actuación dos mediadores:

-Asegurar a conformidade das partes sobre os temas a tratar para avanzar cara unha solución ou transformación positiva do conflito.

-Conseguir unha versión consensuada do conflito.

-Concretar os puntos que poden desbloquear o conflito e avanzar cara un entendemento e acordo.

-Tratar primeiro os temas comúns e de máis fácil amaño, pois crea confianza e mantén o interese.

-Explorar os intereses subxacentes ás posicións e dirixir o diálogo en termos de intereses.



	4. PROPOR SOLUCIÓNS

      Como saímos?
	Tratar cada tema e buscar posíbeis vías de arranxo.
	Actuación dos mediadores:

-Facilitar a espontaneidade e a creatividade na busca de ideas ou solucións (“chuvia de ideas).
-Explorar o que cada parte está disposta a facer e lle pide á outra parte.

-Resaltar os comentarios positivos dunha parte sobre a outra.

-Pedirlles que valoren cada unha as posíbeis solucións.

-Solicitar a súa conformidade ou non coas distintas propostas.



	5. CHEGAR A UN ACORDO

     Quen,que,como, cando e onde.
	Avaliar as propostas, vantaxes e dificultades de cada un, e chegar a un acordo
	Actuación dos mediadores:

-Axudar as partes a definir claramente o acordo.

-Ter en conta as características que deben cumprir os acordos das partes:

* Equilibrado       * Realista-posíbel               * Específico e concreto

* Claro e simple  * Aceptábel polas partes    * Avaliábel
* Que manteña expectativas de mellora da relación.

* Redactado por escrito. Así  evítase  esquecemento e as malinterpretacións e facilítase o esquecemento.
-Felicitar as partes pola súa colaboración.

-Facer copias do acordo para cada parte e arquivar o orixinal.


8. Protocolos da mediación

                                                   
GRAVE

                               

(condutas que prexudiquen gravemente a convivencia do centro)  



          NON GRAVE
                              








                 Dpto. Mediación
     X. estudos
         Titor
     Outros




































Protocolo de:
       Expediente disc.




   
 Premediación




       
           Informe dpto. Mediación

. Acoso
















                     (motivado)


. Violencia grave













 MEDIACIÓN






    Titor
        X.estudos


















          

E.docente








              ACORDO


   NON ACORDO











          Seguimento



  RRI (atenuante)



   
  RRI











       
     Cumprimento          Incumprimento









             (agravante)





                   ARQUIVO

PROTOCOLO DE ACTUACIÓN
O procedemento de actuación é o seguinte:

· Xorde un conflito entre dous alumnos/as, ou dúas partes  e solicitan a axuda dos mediadores a través do departamento de Mediación. Este requirimento  virá directamente das partes implicadas no conflito.

·  As partes que solicitan a mediación  cumprimentan as solicitudes que se atopan no departamento de Mediación. Poden solicitar uns mediadores en concreto, se así o desexan.

· O departamento de Mediación será o encargado de informar as partes dos mediadores/as existentes no centro (profesorado, alumnado, familias…) podendo optar á elección que consideren oportuna. No caso de non chegar a un acordo  será o departamento de Mediación quen decida.

· Os mediadores/as entregan a solicitude na que se asinará o seu permiso ou consentimento para que o mediador/a realice as súas funcións como tal.

· Os  mediadores/as e os mediados/as reúnense, na hora de titorías de  mediadores/ as, nalgunha hora de garda ... Os mediadores/ as explican as normas e o procedemento que se debe seguir. Os  mediados /as explican o seu problema por quendas e respectando o uso da palabra, chegando a uns compromisos e acordos. De todo este proceso déixase constancia por escrito, recompilando o máximo de información posíbel e arquívase na carpeta de Mediación creada para tal efecto.

· Dúas semanas despois realízase a revisión destes compromisos e acordos aos que se chegaron. Tamén se recolle por escrito e arquívanse, xunto aos outros documentos, para a súa posterior consulta, análise e reflexión. Toda esta información estará a disposición de calquera profesor /a, titor /a , previa solicitude ao xefe do departamento de Mediación.

· O encargado de Mediación informará o titor/a, o equipo docente, o departamento de Orientación, a xefatura de estudos e o claustro.


· Se una das partes solicita a mediación e a outra non acepta considerarase un caso non mediábel. Nesta circunstancia o departamento de Mediación elaborará un informe para tal efecto  que comunicará  ao titor, ao equipo docente e ao xefe de estudos ; se este último o considera oportuno poderá aplicarse o RRI.
Os grandes piares deste proceso de mediación son:

      1.-  Voluntariedade por ambas partes do conflito.

      2.- Respectar a quenda de palabra. Diálogo.

      3.- Actividades de empatía.
4.-  Imparcialidade por parte dos mediadores /as. Nunca deben          poñerse de parte de ninguén.

      5.-  Confidencialidade.
      6.- Está orientado cara ao futuro e non  cara ao pasado.

      IMPRESO PARA A SOLICITUDE DO PROCESO DE

                                      MEDIACIÓN
Nome e apelidos dos solicitantes :

Estamos de acordo en solicitar a intervención  dos mediadores/as :

(  Elixir entre a relación de mediadores /as facilitada polo departamento de Mediación ) :

Estamos de acordo en esforzarnos para resolver o problema así como en non insultarnos nin agredirnos nin empregar unha linguaxe ofensiva.

Data:______________

Asdo.:_____________                            Asdo.:________________

INFORME DE PREMEDIACIÓN

Nome e apelidos-----------------------------------------------------------------------------------

Alumno/ a         Curso-----------            Profesor/a                    Pai/nai

DESCRICIÓN XERAL DO CONFLITO

- Canto tempo leva o conflito?

- Que relación teñen as partes en conflito?( moita/pouca, amizade/hostilidade..)

-En que momento se atopa? ( polarizado/ latente/ relaxado...)

-Que actitude manifestan ante el? ( fuxida / enfrontamento, calma/  emoción...)
- Que sentimentos manifestan?

- Apréciase a intención de resolvelo?

- Teñen algunha idea ou proposta para solucionalo?

Data:_________________

O mediador/a
O mediador/a
Nome:_________________                                 Nome :__________________

Asdo.:__________________                                Asdo.:__________________

REXISTRO DO ACORDO PARA O SERVIZO DE

MEDIACIÓN
Nós :

e

Estamos de acordo en resolver o conflito e, para que estes problemas non volvan a repetirse no futuro, comprometémonos a :

                                                        Data______________________

Asdo. :_______________                      Asdo. :_________________

INFORME DOS MEDIADORES/ AS

Nome e apelidos das partes en conflito:

_______________________________________________________________    

Breve descrición do conflito:

__________________________________________________________________________________________________________________________________________________________________________________________________________________________________________________________________________________________________________________________________________________________________________________________

_______________________________________________________________

Chegouse a un acordo?

  SI                  NON

Observacións:

Data de inicio:_____________        Data de finalización____________

 O mediador/a                                  O mediador/a
Nome:_____________________                      Nome:________________________

Asdo. : ____________________                    Asdo.:____________________

SEGUIMENTO DO PROCESO DE MEDIACIÓN

 Data:

 Os mediadores/as

Asdo.:

 INFORME DO EQUIPO  DE MEDIACIÓN PARA CASOS NON MEDIÁBEIS
Data:

 Os mediadores/as

Asdo.:
Os membros do proxecto Valora-Convivencia “Mediación e resolución de conflitos no ámbito escolar” entendemos necesaria  a actualización do RRI, como  documento básico da convivencia no centro, para integrar  nel unha nova ferramenta democrática e pacífica de resolución de conflitos: a mediación.

Proceso de integración no RRI
Primeiro.- introduciuse como dereito de todos os membros da comunidade educativa “a utilización da mediación  como recurso para  a resolución de conflitos”.

Segundo.- Incluíuse a mediación dentro do catálogo de faltas, sancións e garantías procedimentais ben como circunstancia  atenuante “participación voluntaria do alumn@ nun proceso de mediación” ben como circunstancia agravante ” incumprir un acordo tras un proceso de mediación”.

Terceiro.- Permítese que voluntariamente calquera parte poda solicitar un proceso de mediación se a falta é contraria ás normas de convivencia do centro.


No caso de faltas que prexudiquen gravemente a convivencia do centro só poderá abrirse un proceso de mediación se previamente existe o visto bo do equipo directivo.

Cuarto.- Engádese un novo apartado ao RRI, o nº10 do índice, do seguinte teor:

“(10) A MEDIACIÓN ESCOLAR NO RRI *

10.1        Introdúcese   a  mediación  escolar  como   procedemento  para  a    resolución pacífica     dos conflitos.

10.2 A solicitude de mediación formalizarase no departamento de  Mediación e  ten carácter voluntario.

10.3 O departamento de Mediación, unha vez formalizada a solicitude, debatirá acerca da pertinencia da mesma e comunicará a decisión aos solicitantes.

10.4 O inicio dun proceso mediador paralizará, no seu caso, o procedemento sancionador previsto neste regulamento.

10.5 A solicitude de mediación será tida en conta como atenuante en caso de sanción.

10.6 Os acordos ou, no seu caso, falta de acordo, tras un proceso mediador, quedarán consignados por escrito no departamento de Orientación.

10.7 O incumprimento dun acordo de mediación será considerado como agravante en caso de sanción.

  
* (IES Casares Quiroga, Viana do Bolo)

A MEDIACIÓN DENTRO DO PLAN DE ACCIÓN TITORIAL

A mediación vai entrar a ser unha parte fundamental á hora da resolución de conflitos dentro do centro. En consecuencia, os titores deberán estar informados  en que consiste a mediación para poder trasmitírllelo aos seus titorandos e poder asesoralos en caso necesario, aínda que a mediación é sempre voluntaria. 

Durante o curso,  o titor deberá estar informado de cales son aqueles dos seus alumnos que solicitan a mediación, así como da resolución do proceso.

Dentro das sesións establecidas para a titoría levaranse a cabo diferentes actividades orientadas a traballar os aspectos da convivencia e da mediación. 

Posto que neste centro non está elaborado o PAT, neste traballo propoñemos unhas liñas de actuacións relacionadas coa convivencia e a mediación para levar a cabo en tres niveis: familia, equipo docente e grupo-clase (diferenciando entre os catro cursos da ESO), coa idea de incluílas no dito PAT unha vez que estea feito.

Convén indicar que non se planifican actividades para o nivel de bacharelato, excepto o programa de acollida para alumnos que non cursaron a ESO no IES e a información sobre o plan de Convivencia e RRI, porque non hai hora presencial de titoría no bacharelato. 

ACTIVIDADES PARA A TITORIA

PLAN DE CONVIVENCIA. MEDIACIÓN

A continuación presentamos unha serie de actividades que poden ser utilizadas na aula polo titor/a para traballar aspectos relacionados coa mediación e o plan de convivencia. 

Estas actividades están pensadas para todos os niveis no próximo curso pero, en anos vindeiros programaríanse por cursos unha vez elaborado o PAT.

ACTIVIDADE 1

AS NORMAS DE CONVIVENCIA

Obxectivo: coñecer por parte dos alumnos as normas incluídas no RRI e as maneiras de solucionar os conflitos. 

Desenvolvemento: entrégaselles aos alumnos o RRI, na parte dos dereitos e deberes e a normas de convivencia. Por grupos teñen que ir completando unha serie de cuestións, incluíndo cuestión sobre a mediación no centro como maneira de resolver conflitos. O titor pode abrir un debate ao final da sesión para comparar as respostas. 

Temporización: é unha actividade que se pode realizar nunha sesión de 50 minutos. E no principio de 1º trimestre. Para todos os cursos de ESO.

ACTIVIDADE 2

 PARTICIPACIPAMOS NO GOBERNO DO INSTITUTO
Obxectivo: coñecer por parte dos alumnos as órganos de goberno do instituto, nos que eles poden participar. 

Desenvolvemento: entrégaselles aos alumnos información sobre o Consello Escolar, a xunta de delegados, o delegado de grupo. Primeiro contestan unhas preguntas de maneira individual  e a continuación fórmanse uns grupos e contestan outras preguntas. O titor pode abrir un debate ao final da sesión para comparar as respostas. 

Temporización: é unha actividade que se pode realizar nunha sesión de 50 minutos. E no principio de 1º trimestre. Para todos os cursos de ESO

ACTIVIDADE 3

PARA EMPEZAR

Obxectivo: coñecerse entre os alumnos.

Desenvolvemento: entrégaselles aos alumnos unha folla que ten que completar co nome dun compañeiro ou compañeira que cumpra as diferentes condicións escritas na folla. Non se pode repetir o nome.  É unha actividade na que os alumnos deben moverse pola clase e falar entre eles. 

Temporización: é unha actividade que se pode realizar nunha sesión de 50 minutos. E no principio do 1º trimestre. Para todos os cursos de ESO.

ACTIVIDADE 4

RESOLUCIÓN DE CONFLITOS

Obxectivo: recoñecer situacións conflitivas na aula e valoralas

Desenvolvemento: entrégaselles aos alumnos unha ficha con 20 cuestións relacionadas con conflitividade na aula ou no centro. Os alumnos deben indicar en que grao están de acordo ou desacordo con elas. Dependendo do nivel, convén ir lendo con eles as cuestións. Os resultados recolleranse en táboas en Excell e realizaranse unhas gráficas, do grupo e comparativamente en cada un dos niveis da ESO. 


Achéganse os datos obtidos en 3º ESO como mostra, aínda que tamén se levou a cabo en 1º e 2º de ESO. 

Temporización: é unha actividade que se pode realizar nunha sesión de 50 minutos.  Pode realizarse no 1º trimestre. Para todos os cursos de ESO.

Fonte: esta actividade está sacada do libro: Guía de orientación y tutoría. 1º ESO. Ed.. Aljibe.

ACTIVIDADE 5

AS BOAS MANEIRAS NA VIDA DE CADA DÍA (I)  AS HABILIDADES SOCIAIS  

Obxectivo: coñecer habilidades sociais para facilitar o diálogo e a convivencia.  

Desenvolvemento: entrégaselles aos alumnos unha ficha na que se lles explica que son as boas maneiras e se lles indican unha serie de habilidades sociais relacionadas con estas boas maneiras. Teñen que aplicar isto nun cuestionario. A continuación len unha carta relacionada co tema e deben comentala en grupos. O titor pode poñer en común as opinións dos diferentes grupos. 

Temporización: é unha actividade que se pode realizar entre unha ou dúas  sesións de 50 minutos.  Pode realizarse no 1º ou 2º trimestre . Para todos os cursos de ESO.

Fonte: esta actividade está sacada do libro: Crecer. Propuestas para tutoría de 3º ESO. Jesús Blanquet. Ed. Del Serbal.

ACTIVIDADE 6

AS BOAS MANEIRAS NA VIDA DE CADA DÍA (II)  OS VALORES DE CADA DÍA

Obxectivo: coñecer valores cotiáns. 

Desenvolvemento: divídese a clase en grupos e entrégaselles un valor a cada un para que o lean e o discutan entre eles. Despois un representante do grupo  explícalle as conclusións á clase. A continuación  os alumnos teñen que facer unha descrición dunha persoa que coñezan que se caracterice polo valor do seu grupo.  Tamén establecerán as relacións deste valor con outras cualidades que lle atribúan a esa persoa. 

Temporización: é unha actividade que se pode realizar nunha sesión de 50 minutos.  Pode realizarse no 1º ou 2º trimestre . Para todos os cursos de ESO.

Fonte: esta actividade está sacada do libro: Crecer. Propuestas para tutoría de 3º ESO. Jesús Blanquet. Ed. Del Serbal.

ACTIVIDADE 7

FUNDAMENTACIÓN DA SITUACIÓN EN RESOLUCIÓN DE CONFLITOS

Obxectivo: analizar unha situación de conflito. 

Desenvolvemento: entrégaselles aos alumnos un texto no que se expone unha situación conflitiva nunha aula. Os alumnos deben lelo, completar unha ficha e analizar o conflito en todos os seus  aspectos. 

Temporización: é unha actividade que se pode realizar en dúas sesións  de 50 minutos.  Pode realizarse no 1º ou 2º trimestre . Para todos os cursos de ESO.

Fonte: esta actividade está sacada do libro: Resolución de conflictos desde la acción tutorial. De Juan Carlos Torrego Seijo (coordinador). Comunidade de Madrid. Consejería de Educación. Dirección General de Ordenación Académica. 2003.

ACTIVIDADE 8

AVALIACIÓN  DO PROCESO DE MEDIACIÓN NO CENTRO

Obxectivo: avaliar o desenvolvemento da mediación no centro 

Desenvolvemento: entrégaselles aos alumnos unha ficha con oito preguntas sobre a mediación no centro. Deben contestalas de forma individual e sen comparar nada cos compañeiros. Posteriormente o titor pode propoñer unha posta en común dalgunhas das respostas para comprobar o nivel de coñecemento sobre a mediación dos seus alumnos. 

Temporización: é unha actividade que se pode realizar nuha sesión  de 50 minutos ao final do 3º trimestre . Para todos os cursos de ESO.

ACTIVIDADE 1

NORMAS DE CONVIVENCIA

1. Asistencia

	· Obrigatoria
· Xustificación de faltas por parte dos pais

· Con ............ faltas sen xustificar ........................


2. Puntualidade

	· Será estrita
· Os que cheguen tarde




3. Disciplina

	· As faltas de disciplina recóllense en ...........................
· A partir de ............ faltas leves ...................

· As faltas graves sanciónanse ..........

· Pode haber mediación se ..........................................................

· Pasos para iniciar o proceso de mediación..................................

· Cantos mediadores poden intervir nun proceso de mediación


4. Fumar

	


5. Recreos

	· Desenvolveranse en ................
· Só por frío e chuvia se poderá estar en ................




6. Material de taller, laboratorio, etc.

	· Os alumnos aboarán o que por neglixencia se deteriore ou extravíe
· Se non hai autor ......




7. Conservación da aula

	· A clase debe estar limpa e ordenada sempre.
· A conservación da aula é responsabilidade de .........

· Ao rematar as clases deberán quedar as ................

· Cada alumno é responsábel de .......




8. Servizos do centro

	· Biblioteca
            - É lugar de estudo e consulta

            - É necesario gardar silencio e respectar as normas

            - As normas para usar a biblioteca son .......................

· Fotocopias

- Pódese facer uso deste servizo durante ..........................................................

..........................................................................................................................

.............................................................................................. nunca durante as horas de clase salvo que ...............................

- O coste das fotocopias para os alumnos será de .................




AVALIACIÓN

1. Algúns dos dereitos dos alumnos

2. Algúns dos deberes dos alumnos

3. As principais normas de convivencia neste centro

4. Maneiras de solucionar un conflito

5. Quen toma a decisión de que a mediación é a maneira de solucionar un conflito?

6. Algúns dos órganos e medios a través dos cales ti podes participar na vida académica do centro 

ACTIVIDADE 2
ACTIVIDADE DE TITORÍA. PARTICIPAMOS NO GOBERNO DO INSTITUTO

CANLES DE PARTICIPACIÓN DOS ALUMNOS NOS CENTROS ESCOLARES:

1. O CONSELLO ESCOLAR

2. A XUNTA DE DELEGADOS

3. O DELEGADO DO GRUPO

4. A AULA 

1.- O CONSELLO ESCOLAR


O instituto é de todos alumnos, profesores, pais/nais, persoal de administración e servizos, administración local, provincial, autonómica e estatal. Todos estes estamentos agrúpanse nun só termo ao falar de  COMUNIDADE EDUCATIVA. No goberno do instituto ten que participar A COMUNIDADE EDUCATIVA, con todos os estamentos que a forman. O órgano mediante o cal participan todos os estamentos da comunidade educativa no goberno do centro é o CONSELLO ESCOLAR.


O Consello Escolar está constituído polos seguintes membros:

· O director/a, que será o seu presidente.

· O xefe/a de estudos.

· Un concelleiro/a do Concello de Carballo.

· Sete profesores/as.

· Tres representantes de pais e nais.

· Catro representantes dos alumnos.

· Un representante do persoal de administración e servizos.

· O secretario/a, que actuará como secretario/a do Consello Escolar (con voz pero sen voto).


A función do Consello Escolar é importantísima, posto que representa o máximo órgano de goberno do centro; por iso é fundamental que coñezamos as súas competencias, que son as seguintes:

1ª Establecer as directrices e elaborar propostas para a elaboración do PEC, aprobalo, avalialo, e se é o caso introducir as modificacións, tendo en conta as atribucións do clasutro de profesores/as.

2ª Decidir sobre a admisión do alumnado, tendo en conta a lexislación vixente.

3ª Aprobar e modificar o Regulamento de Réximen Interno do Instituto.

4ª Resolver os conflitos e impoñer as correccións a aquelas condutas do alumnado que perxudiquen gravemente a convivencia do centro.

5ª Aprobar o proxecto de orzamento do instituto e a súa execución.

6ª Aprobar e avaliar a programación xeral anual do centro, respectando os aspectos docentes que lle competen aoclaustro.

7ª Aprobar a programación das actividades extraescolares complementarias e avaliar o seu desenvolvemento.

8ª Establecer as directrices para a participación do centro en actividades culturais, deportivas, recreativas e naquelas accións asistenciais nas que o centro poidese aportar a súa axuda.

9ª Establecer os criterios de colaboración con outros centros, entidades ou organismos.

10ª Promover a renovación das instalacións e equipamento do centro, e vixiar a súa conservación.

11ª Analizar e valorar o funcionamento xeral do centro, a evolución do rendemento escolar e os resultados da avaliación que do centro realice a administración.

12ª Colaborar coa Inspección educativa nos planos de avaliación de centro, nos termos que establezca a consellaría de educación.

13ª Regular o procedemento de autorización das saídas voluntarias entre clases ou en períodos de lecer do alumnado do centro.


A participación dos alumnos no  goberno do centro é moi importante. Todos estamos obrigados a participar nese goberno.


A túa participación pode ser a dous niveis:

1ª Sendo candidato nas eleccións, e se resultas elixido, aportanto as túas ideas e suxestións para o mellor funcionamento do centro.

2ª Votando, é dicir, participando na elección dos compañeiros que consideres máis adecuados para levar as vosas opinións ao Consello Escolar.

2.- A XUNTA DE DELEGADOS


É o órgano de participación específico dos alumnos. Está composta polos representantes dos alumnos, é dicir, delegados e subdelegados de cada grupo, e polos representantes do alumnado no Consello Escolar.


Estará presidida por un dos seus membros elixido entre os seus compoñentes. As súas funcións son:

1ª Convocar as reunións que se precisen.

2ª Presidir as reunións e coordinalas.

3ª Responsabilizarse de que se levante acta das reunións.

4ª Facer chegar as propostas da xunta de delegados aos distintos órganos de dirección ou de coordinación didáctica do centro.


A xunta de delegados ten as seguintes funcións:

1ª Elevar ao equipo directivo as propostas para a elaboración do PEC.

2ª Informar ao Consello Escolar (a través dos representantes do alumnado) dos problemas de cada grupo de alumnos/as.

3ª Recibir información dos representantes do alumnado do Consello Escolar sobre os temas tratados neste órgano.

4ª Elaborar propostas de modificación do  RRI.

5ª Informar ao alumnado das actividades da xunta de delegados.

6ª Elaborar propostas de criterios para a confección de horarios de actividades docentes e extraescolares.

7ª Participar na elección das dúas datas non lectivas que poden ser escollidas polo centro.

8ª Elaborar informes para o Consello Escolar a iniciativa propia ou a petición deste.

9ª Asesorar en todos os problemas que poidan xurdir no alumnado.


Os membros da xunta de delegados non poderán ser sancionados polo exercicio das súas funcións como voceiros do alumnado.


Dotarase de material necesario e, sempre que sexa posíbel, habilitarase un local para que a xunta celebre as reunións.


A xunta de delegados reunirase polo menos unha vez por trimestre para tratar calquera asunto das súas competencias. Cando estime conveniente, previa petición do permiso ao equipo directivo, a xunta de delegados poderá convocar asembleas xerais do alumnado en horas non lectivas.


A xunta deberá estar consituída no mes de novembro de cada curso.

3.- O DELEGADO/A DO GRUPO


Na segunda quincena do mes de outubro cada grupo de alumnos elixirá un delegado e un subdelegado de grupo, mediante sufraxio individual, directo e secreto entre os compoñentes da clase.


O titor organizará este proceso electoral. A votación levarase a cabo perante a mesa electoral constituída a tal efecto e que estará composta polo titor, que actuará de presidente, e o alumno máis vello e o máis novo do grupo, que actuará como secretario da mesa electoral.


O secretario levantará acta da elección na que aparecerán os candidatos presentados así como o número de votos acadados por cada candidato. O máis votado será o delegado e o segundo máis votado será o subdelegado. Unha vez asignada a acta polos tres membros da mesa electoral entregarase na xefatura de estudos.


Os delegados terá as seguintes funcións:

1ª Actuar como voceiros do seu grupo.

2ª Manifestar na xunta de delegados calquera tipo de problema.

3ª Informar o seu grupo das actividades e decisións que lles afecten.

4ª Asistir, se así o solicita o titor, ás sesións de avaliación do grupo.

5ª Interesarse en nome dos seus representados de calquera cuestión que afecte ao grupo ou particulares a que lles sexan encomendadas.

6ª Velar polo mantenemento das instalacións da aula.


Os delegados e subdelegados cesarán nas súas funcións se se dan algunha das seguintes causas:

· Baixa definitiva do centro.

· Dimisión razoada presentada perante o grupo. 


En ambos osdous casos os subdelegados asumirán provisoriamente as funcións de delegados ata a celebración de novas eleccións para cubrir as vacantes producidas,  e no seu defecto calquera alumno designado polo titor.

4.- A AULA


É o espazo natural de participación individual dos alumnos. Está composta por todos e cada un dos alumnos do grupo.


Cada alumno ten como funcións:


1ª Responsabilizarse do propio proceso de aprendizaxe.


2ª Solicitar aclaración de dúbidas.


3ª Dar opinións.


4ª Escoitar as intervencións do profesor e dos compañeiros/as.


5ª Cumprir e respectar as normas de convivencia do centro.


Os grupos poderán celebrar asembleas de clase, presididas e coordinadas polo delegado do grupo, sempre que o considere necesario para:

· Recibir información do delegado.

· Debater e decidir sobre asuntos relacionados co grupo–clase.

ACTIVIDADE INDIVIDUAL: CONTESTA AS SEGUINTES CUESTIÓNS

ANOTA CALES SON OS COMPOÑENTES E AS TRES FUNCIÓNS PRINCIPAIS  DOS SEGUINTES ÓRGANOS DE PARTIPACIÓN DOS ALUMNOS NO GOBERNO DO CENTRO:

	COMPOÑENTES DO CONSELLO ESCOLAR 
	TRES FUNCIÓNS IMPORTANTES SEGUNDO A TÚA OPINIÓN

	
	1ª

2ª

3ª




	COMPOÑENTES DA XUNTA DE DELEGADOS 
	TRES FUNCIÓNS IMPORTANTES SEGUNDO A TÚA OPINIÓN

	
	1ª

2ª

3ª




	COMPOÑENTES  DA AULA 
	TRES FUNCIÓNS IMPORTANTES SEGUNDO A TÚA OPINIÓN

	
	1ª

2ª

3ª




ACTIVIDADE GRUPAL

FORMADE GRUPOS DE 5 PERSOAS, ELIXIDE UN VOCEIRO E UN SECRETARIO E CONTESTADE AS SEGUINTES CUESTIÓNS. DESPOIS CADA GRUPO DEBERÁ EXPOÑER AO RESTO DA CLASE AS SÚAS RESPOSTAS.

A PERSOA QUE ACTÚA COMO  SECRETARIO/A E VOCEIRO DEBERÁ TOMAR NOTA E EXPOÑER AS CONCLUSIÓNS DO GRUPO.

1. QUE CUALIDADES PERSOAIS DEBE TER UN REPRESENTANTE DO ALUMNADO NO CONSELLO ESCOLAR PARA EXERCER CORRECTAMENTE O SEU CARGO?

2.- CANDO E PARA QUE SE PODE REUNIR A XUNTA DE DELEGADOS?

3.-  CANDO E COMO SE ORGANIZA A ELECCIÓN DE DELEGADOS?

COMPOÑENTES DO GRUPO:

VOCEIRO/A E SECRETARIO/A:

ACTIVIDADE 3
PARA EMPEZAR

Estás comezando o curso. Pode ocorrer que os teus compañeiros sexan os de anos anteriores ou que haxa algúns que non coñeces.Ao longo do ano ides pasar moito tempo xuntos. O feito de que a vosa clase funcione vai depender, en boa parte, da colaboración que se logre entre todos. Para iso é fundamental saber “que é quen” no grupo. 

O exercicio que se presenta a continuación serve para que coñezas un pouco mellor os teus compañeiros e tamén para te decatares de que na clase hai algúns rapaces e rapazas que teñen intereses parecidos aos teus e a quen lles gustan cousas que a ti che desagradan.

Observa o cadro que aparece máis abaixo. Nel hai unha serie de frases. Trátase  de que atopes as persoas da clase ás que se lle pode aplicar cada unha das frases e poñas o seu nome no espazo en branco correspondente. Cada nome debe aparecer unha soa vez. 

	ATOPA UN COMPAÑEIRO OU COMPAÑEIRA QUE:
	NOME:

	1. Toque un instrumento musical
	

	2. Xogue ben ao fútbol
	

	3. Teña unha afección pouco corrente
	

	4. Lese un libro nos últimos 15 días
	

	5.Lle guste o rap
	

	6. Fose a un campamento de verán
	

	7.Teña un can
	

	8. Estea a favor de que prohiban o uso das armas nucleares
	

	9. Queira ser médico
	

	10. Teña os ollos azuis
	

	11. Lle guste Estopa
	

	12. Coñeza alguén doutra cultura
	

	13. Saiba que existe a plataforma do 0’7
	

	14. Pense que as guerras son inevitábeis
	

	15. Conte ben un chiste
	

	16. Lle gusten as matemáticas
	

	17. Saiba facer boas imitacións
	

	18. O seu apelido empece por m
	

	19. Cumpra anos en febreiro
	

	20. Lle guste armar barullo.
	


ACTIVIDADE 4
RESOLUCIÓN DE CONFLITOS


Neste apartado queremos presentarche situacións conflitivas, que tes que resolver avaliando o teu xeito de actuar e o dos teus compañeiros e compañeiras. Para todo isto vas  cubrir o seguinte cuestionario, contestando cada pregunta con: MOI DE ACORDO, DE ACORDO, EN DESACORDO , NON SEI.

	1. Coñecer perfectamente os valores, os gustos e intereses de todos os meus compañeiros e compañeiras de clase é importante.
	

	2. Para levarse ben hai que pensar todos de forma parecida.
	

	3. Cando alguén non entra en razón, un castigo é necesario.
	

	4. O diálogo é a mellor forma de resolver os conflitos.
	

	5. Para convivir non é necesario que existan normas.
	

	6. Nas normas de convivencia pódense facer excepcións.
	

	7. As persoas maiores sempre levan a razón.
	

	8. Paréceme importante poñerme no sitio dos demais.
	

	9. Eu case sempre teño a razón.
	

	10. A opinión dos demais non é tan importante.
	

	11. Cada conflito resólvese dunha maneira diferente, non ten por que ser o diálogo a mellor maneira.
	

	12. En ocasións os castigos físicos son necesarios.
	

	13. Non é necesario levarse ben con todo o mundo.
	

	14. É mellor facer un traballo cos amigos que cos compañeiros.
	

	15. É mellor traballar de xeito individual que grupal.
	

	16. Para os deportes, é mellor os homes cos homes e as mulleres coas mulleres.
	

	17. Os compañeiros que non se adaptan ao grupo  hai que illalos.
	

	18. Axudar ós máis débiles é bo.
	

	19. As bromas pesadas tamén teñen a súa gracia.
	

	20. Eu quero a toda a xente da clase.
	


CONCURSO DE LOGOTIPO DO PLAN VALORA

A  finalidade deste concurso é a selección dun logotipo que identifique ó “Proxecto Mediación e resolución de conflitos …” incardinado no Plan Valora.
O Plan Valora consiste na constitución e formación de equipos de mediadores entre os membros da comunidade escolar (profesorado, alumnado, pais/nais, persoal non docente)  co fin de intervir no proceso de mediación.

 A MEDIACIÓN  é o xeito de afrontar e solucionar posíbeis conflitos dialogando e cooperando.

BASES DO CONCURSO:
1. A PRESENTACIÓN será libre para tódolos integrantes do Centro, establecéndose dúas categorías:

a) Alumno/as. 

b) Resto do persoal

           A proposta entregarase baixo sistema de plicas, é decir, baixo  pseudónimo  e coa identidade do concursante metida en sobre fechado.

2. FORMATO E SOPORTE: O formato de presentación será o DIN A4 con marxe (medidas interiores da marxe 210 x 297 mm). O papel a utilizar será  “tipo guarro” ou similar.

3. TÉCNICAS E CORES: A técnica a utilizar será libre. A proposta poderá ser en branco e negro ou color, pero cun máximo de dúas tintas, pensando na economía da reprodución. 

4. DATA DE ENTREGA: O prazo límite de entrega será o 16 de maio de 2007, antes das 14:00, podendo facerse efectiva en calquera  aula de Debuxo, a calquera profesor/a deste  Departamento.

5. XURADO: O xurado estará composto por 7 persoas, quedando desta maneira:

a) Os tres profesores do Departamento de Debuxo.

b) Dous representantes do equipo que traballa no Plan Valora.

c) Dous representantes dos alumnos.

6. PREMIOS: Establécense tres premios, que son:

a) 1º PREMIO:   MP4
b) 2º PREMIO:   MP3
c) 3º PREMIO:   LÁPIZ USB
Os premios 2º e 3º poderán quedar desertos en caso de non acadaren suficiente calidade.

7. UTILIZACIÓN DOS TRABALLOS: O traballo gañador poderá ser utilizado en calquera documento que teña relación co Plan Valora.

8. ACEPTACIÓN DAS BASES: O feito de presentarse ao concurso supón a aceptación das presentes bases e a conformidade coa decisión do xurado, sen dereito a reclamación ningunha.

CARBALLO,  A  18  DE  ABRIL DE   2007

IES  Isidro Parga Pondal. Carballo

